Ffair Teithio

	MDaPh: Y Dyniaethau 

	4 Diben:  Dysgwyr uchelgeisiol, galluog sy'n: yn ymchwilio ac yn gwerthuso eu canfyddiadau’n feirniadol ac yn barod i ddysgu drwy gydol eu hoes.

	HsB: Mae ymholi, archwilio ac ymchwilio yn ysbrydoli chwilfrydedd am y byd, ei orffennol, ei bresennol a’i ddyfodol.
	DD: Rwy’n gallu cyflwyno fy nghanfyddiadau mewn amrywiol ffyrdd, gan ddod i gasgliadau a barn yn seiliedig ar y dystiolaeth a ddefnyddiwyd.

	NyW: Ymchwilio i ffeiriau teithio ac esbonio’r effaith maent yn cael ar yr ardal leol. (gall ffocws hefyd bod ar yr elfen o fythau bocsio)

	Cyflwyniad:  
· Dechreuwch gyda fideo byr neu luniau o ffeiriau teithiol i ennyn diddordeb myfyrwyr ac asesu eu gwybodaeth flaenorol.
· Gofynnwch i’r myfyrwyr nodi unrhyw feddyliau neu gwestiynau sy’n dod i’r meddwl wrth wylio’r fideo.
· Ydy’r disgyblion wedi gweld un o’r blaen? Wedi ymweld ag un? Ydyn nhw’n gwybod ble maen nhw? 

	Prif: 
· Dangoswch y disgyblion enghreifftiau o ffeiriau teithio lleol (e.e. Castell-Nedd, Merthyr, Rhydaman)
· Disgyblion i leoli’r ffeiriau ar map o Gymru - ble maen nhw? 
· Beth yw’r manteision o ffeiriau yn dod i’r ardal leol / beth yw’r anfantesion? 
· Unwaith mae gan y disgyblion dealltwriaeth cadarn o ffeiriau teithio gellech gyflwyno’r brif weithgaredd: 
· Rhannwch y disgyblion i grwpiau bach a rhowch ffair deithiol benodol i bob grŵp ymchwilio iddi.
· Gallech ffocysu ar elfennu gwahanol megis hanes y ffair (Pryd dechreuodd? Pam ddechreuodd?) beth sydd yn y ffair? Ble yn gwmws mae’r ffair? (Daearyddol: Pam ydy e yna?)
· Anogwch y myfyrwyr i gydweithio a rhannu eu canfyddiadau - gallent greu pamffled am eu ffair - sut bydden nhw wedyn yn annog pobl i fynd i’r ffair? GoogleSites: Cyd-weithio fel dosbarth er mwyn mewnbynnu’r holl wybodaeth am eu ffair a rhannu gyda’i gilydd.  

	Diweddglo:
·  Mae pob grŵp yn cyflwyno canfyddiadau eu hymchwil i’r dosbarth.
· Hwyluswch drafodaeth ar yr effeithiau amrywiol y gall ffeiriau teithio eu cael ar ardaloedd lleol.
· Oes pethau sydd yn debyg/wahanol rhwng y ffeiriau teithio? 
· Sut maen nhw wedi addasu dros amser? Pam?

	gwefannau defnyddiol: 
Hanes Ffair Castell Nedd 
Hanes Cuthbert a’r booth bocsio




